
   Шупашкар, тăван ялăм пекех

Йышăнатăн хаваслăн мана.

Эп санран ютшăнас çук текех,

Калаçар-ха санла пĕр кана.



Çулсерен эп санпа курнăçал,

Кашнинче чаплăрах курăнан.

Пытараймăп тек хам савнăса:

Асăрхатăп çĕнелнĕ сăнна.



Уйрăмах скверсемпе парксенче

Кăмăллă уçăлса çӳреме.

Пĕр çӳп-çап тени çук вĕсенче,

Калăн, çын алран ним ӳкермен.



Çавăнпа та Раççей шайĕнче

Пултăн эс пуринчен те таси,

Чи хитри — хитрисен хушшинче,

Эп шанатăп: сан пур пуласси.



Çавăнпах хĕпĕртетĕп санпа:

Вĕрентетĕн пире ĕçлеме.

Çирĕп сывлăх, вĕй-хал çеç эс пар

Йывăрпа нушана çĕнтерме.



Çут малашлăхлă эс, Шупашкар!

Кунсерен хитрелен, чечеклен!

Чун пилленĕ сана мăн Пăлхар.

Ун пекех хăватпа эс çĕклен!

  